
[..][..] Sin swert lamnieret an sin’ hant
Als id van vuore were verbrant
Der viande samenuonge

Leyt sine vergaderuonge
vnma%yssen ritterliche

Mit eyner huorte riche

Ware here wara war

va- der and’ siden vuor de schar
Eyn ritter ouch mit sporin sloich
Ich meynen de den anker droich
Sin ors ho vnde stolz

Quam noch sneller dan eyn bolz
Also mit sporen dar gemeint

we wye gefuostet vn- gedeint
Zuont in siner hant dat swert
Hey quam als hey der viande gert
we id wolde mirken

Sin swert geinck wol dar w’ken
Hauwen vnde schimmen
Ganstren vnde gelimmen
wuonden vn- seren

van ritteren liue reren

Ir werdes luode spene

ODb hei dat wail id bene

Mit sime stolzen huorte

Ia in der viande fuorte

Gein hey der broste

vnrosten vnde vntrosten

wen hey gayn im sach riden
wisset dat sin striden

vnde ouch sine ritterliche dait
Den vianden vele geschadit hait
van siner dait sade ich uch me
want dat mir iamer deit so we
Iamer krenkit mir den sin

Als ich gedenke reychte an in
Her kuonde suolgher werren pleyn
were hey doit da neit geleyn

Her were nu-mer worden quijt
Der eren van beyder sijt

Koninck adolf voyr den sinen na
Stich slach vaa va

Dat weyder was vnmayse- heys [...][...]
Ob man nit wiederdruongint

Taa koueruonge

Brachte eyn wederdringen

Man horte swert erclingin

vn- sach dye konincge striden
Dey zagen danne riden

wye mir mit vragen komit bi

wey geriten danne si

Gein deme inhalde ich geyne- baich
Ich weis dat ingeyn min maich
Noch gein minre hirre- danne reit
were dat gescheit dat w’e mir leit
Koninck adolf vnuersuonne- dranc
Als eyn man de na dem dode ranc
Hey suochte den van oistenrich
van deme hey zuohant kirde sich
Mir sade eyn ritter de id sach

Dat hei in vnder ougen stach

Hey sach intgayn eme dringen
Zwenbruocke vn- linningen

vn- dey baneyr van veldenze

Of sich dat spil eit schenze

Sich schenzit leider vn dat spil
Ruoch vnde wildegreuen vil

In der konreide hey sin slois

Sin hoyft was des helmes blois
Als hey den ruowen greue- sach
“Her min ors” vn- sprach

“Ich seyn hey den reychten stayn
De solen vnder sin gedayn

Alher wir willen suocken sie”

“Ia man vindet vns alhie”

Sprach de ruo Georgius

“Dem dinge is rechte nuo alduos
wir sin nuo komen up dat velt

Ir vindit hey stridis widergelt

van vnser massenie

Dye swache vadie

Den wirt van uch han geleden
Des in wirt vr vert hij neit vermeden
Rintfleiz vade gademare

Dar vuoirre is vns vmmere

wat vns den schaden han gedain

0,Al112

0,Al14

0,A125

0,A130
0,A131

[..]Juo[..] [.][...] hain [..][..]”
[..][..] ein brochen

Eme wart dat ors gestochen

O wi der jemerlicher noit

Der werde koninc de lach doit

wen sal ich des geyuen scholt

Dye vuorsten hatten eme gehuolt
Beyde gemannit vn- gesworen
Gemeyne hatten si in gerkoren

vn- i n weis neit wey sin reynis leyue-
Um dat ist an dat re gegeyuen

Ich muoys den rienen koninc clagen
Want an eme wart erslagen

Eyn cristen koninck ein greue wert
Eyn ritter kone de sin swert

In wiues deynste dicke erzoych

Sin eydil herze was so hoych

Dat ney geyne vndait dr in in quam
Ich wille deyme dage weysen gram
Dat in dey suonne ey beschein

An deme begangen wart de meyn
O wach dat hey des neit in genoys
Dat in des crismis flos begoys

Vn- de krone wart sin hoifdis dach
Van des rade dat geschach

Dat hey suos is doit geleygen

De in kuonde neit guoder witze pleygen
O koninc adolf hogebore- bluoit
An der minne- zwyge schone id bluoit
Duo brechte ritterschefte fluoich
Ritters ellent wiues schuoch

Van dime reyme liue scheyn
Binamen duo were ye der eyn

De ritters orden reychte deyde

Got duorch siner muoder beyde
Dine eydel sele wiue

Zuo deme vronen paradyse

Kuonde ich vuor iamer sage- me

So sade ich wye id den seluen ge
Dye bi eme leden noit

Wey dri iuonge hirre- lage- doit
Van den ich nuo ze irst sprach

O we mer vnde o wach

Dat ich ir eynis hayn gedacht

Dat hait mir nuowen iamer bracht [...][...]
Eyn iunc armeman doit da liget
Des iuogent brachte guode werc
wilhem van kronenberch

0,A170
0,A171

Markolf van larheym lach da doit
Der sin herze ney geboit

Zuo valsche noch zuo dorperheit
Ir suolt wissen dat hey steit
Reychte als eyn ritter solde

De lach doit up der molde

Dey andren dey da leyfden

In groysser noit si streyfden

vn- schreyden duorch d’ viande dor
Nassauwen yuilen luore-sborg
vn- lyndauwe syuerit

De was ein enstelicher smit

van kirensbuorg deyderich

Deme andren deyderich gelich
Dye van berne was genant

Sin swert dat geinc an siner hant
Dat got selue vrachde mere

we der ritter were

Dey engele muosten lachen

Dat hey is suos kuonde machen
van rijnberg her Iohan

Stoynt reychte als eyn man

De sich der viande kuonde neyren
Eyne sicherhiet muost in doch ueyren
Nochdan stoynt hey zo bile

vuor in eyne lange mile

Phi a phi a phie

Si nennent in der vrie

van wirtbach herman

De viande geinc aluonen an

Als eyn ritter hey ouch stuont
Des lachet noch eyn rod” muont
Des gruosse lethe in dar zuo dwanc
Dat sin swert so luode erclanc
van mayle er Conrait

Sine ere wail bewart hait

Dat wissent sicherliche

Hey streyt gar ritterliche

Dey bi eime war waren

Kuonden so gebaren [...][...]

Hey heist wigant van francken
Of Geirlich van kleen

Man sach si ritterliche steen
Ayn dat ich in h’zen iamer drayn
Owi / owi wolde ich sayn

van eyme hirre- wandels vri

I n ruocke wey der selue si

Hey droych in siner werder hant

Den baneyr van byegerlant

Of der baneyr bleue da

Ia si sicherliche ia

Si vuoyrte eyn ritter in d’ hant
Deme vleyn ist vele vnbekant

Dat wissent suonder lougen

Hey dreit noch vnder ougen

Ich spreche id suonder smeychen
Dye rechte stridens zeygen
Ingesegil / vde hantveste

vur wair hey was der beste

Hye her van vnser siden

Man sach in vil wale striden
Riden vnde halden

In groysser eren walden

Hedde ich sinne vn- kuonst

vnde suoysser minnen dene guonst
So wolde ich in vyseyren

Hei geinc mit deme baneyren

Ey bas vnde bas da druongen
vmbe sinen helm ercluongen
Hortte her vn- der swerte

vp der reychter verde

want man den eidelen vorlauf [...][...]
[..][..] Des alden vnde des wisen
Ouch muoys dey werilt prisen
Den milden vn- den reynen
wissent ir wen ich meynen

Den na der schuomfertuoren

So lange kuonde duoren

Stende in ritterlicher wer

Eyn grois conreide eyn michel her
Beguonde / intgayn eyn brochen
Sin swert dat was zuobrochen

Als sin ritter art in heis

Den helm hey up dat hoyft steis
Sin ellent ouch zuo wenich sleif
Mit deme metze hey si ane leif

Al huorten in der viande schar
wye druonge- si in her vn- dar

Si druongen in mit groisser noit
Dat hey de hant vor is strecke- boit
An ganzen eren vimbedrogen

Der stam van katzenellenbogen
Eyuerart de suoysse greue
Ingeinis valschis heue

In sime herzen ney geveil

Dem konincge da des riches crone veil

Do hey van sime rayde scheit

Hey sloich in doit de eme dat reit
Swich minne swicha swich

va- deme selue- stamme ein blu-des zwich
Ich meyne des greue- brodersun
Na sime arde kuonde hey dun
Hey deyde so ritterliche wer

Dat vuor eme weich der viande her [..][...]
.. e. reychter zijt van ym sleich
Dit is mir herzeliche leit

Vnde van eme fluochtich reit

Dat hait van bruobach deyderich
Alse wale bescheiden mich

Van schoinecke min h’re Conrait
Zuo r fluochte gaf ingeyne- rait
Want eme herzeliche was leit

Dat ey ir gein danne reit

A wi des adelaren barn

vil ritterlichen kuonne- varn

Na der ritterschefte veste er zouch
An sime arde vm betrouch

Als des adelaren kint

Geyn der suonnen schine is wenich blint
Als kan dey reyhte dar in uol starn
Man sach in swimme- vn- varn
Dat hey muost sin d’ werilt wert
O konincges kint greue Roprert
Van dir in dar ich neit spreche- me
Wan ich wuonsgen dat id dir erge
Als ich mir selue guonde

Vn- ich wale wuonsgen kuonde
Schauwe minne schauwe

Dat kint van nassauwe

Sach man in den vianden wayn
Duo eme de mere horte sayn

Dat dey koninc were doit

Den helm hey zuo me hoifde boit
“Vnt is min hirre doit geliege-

So muoste ich dan leydes pliegen
[..][.] sint bliven hey”

Ia her sicherliche

Min hirre Iohan ritterliche
Kuonde sine war dar langen

Bis dat hey wart geuangen
Alreirst sach man striden

van der ander siden

Dat rat van wenste vaste geinc
Man sluoch / man stach / man veync

wat noch da der viande was

De geuangen man up vaste las
we wie ritterliche hielt

Eyn ritter de des vanen wielt

Ich neymen dat up minen eit
Lege ouer se dey cristenheit
Intgain der heidenheit geschart
Des doufes vane were bewart

An deme ritter de muodes rich
Lies ouer ore eit dringe- sich
Neyn sin vorder druoch sin stolzer huort
Magde in de viande mange fuort
wolt ir wissen we dat were

Id was der randeckere

Deyderich geborn van ritter art
Den vanen vp die reychte vart
Kuonde richten vn- wisen

Also dat muossen prisen

Sinen ellenthaften lijf

Ritter vnde guoyde wijf

Bi deme vane- gelichis scheyn
De baneyre van eppensteyn

Hait ir ere / wol gehandel sin
Dat dunkit mich wal mogelich
Dye schar vn- dey baneyren
Beguonden sich ruotteyren
Tambuoren slach basuonen schal
Dat her sich wegede oueral

Des vszzoygens ane wanc

Den leysen man zuo velde sanc
“In godis namen varen wir”

Hey weinde manger gelovfd is mir
Sine suonden dan sinen lijf

Sine kint vn- ouch sin schone wijf
Avoy ouch wechte d’ viande her
wie geinckdie segil in dat mer
Also geint dey baneren zuo

Ey was der ander koninck duo
vp orse heilt hey strides gar

van hermli- eyns lewen var

Nam ich up kelen dar gestracht
vn- genck des Aren adel macht
Der lewe climmet vn- streyuit
Dat ors dat weigit vn- leyuit
Schar de erde beis den zovm

Der vuorste suond’ schriches sovm
Heilt hey behagil vn- fier

Eynis stolzen herzen soldegier

0,B095
0,B096
0,B097

0,B123
0,B124
0,B125
0,B126
0,B127
0,B128
0,B129

Mit troiste kan hie dye sine manen
In sine hant nam hey den vanen
vn- beval in eyme ritter wert

Der eren dicke hait gegert

Hey sprach ni- ritter hogemuoyt
Minen vane- lijf vo- ouch mi- guoyt
Miner eren schrin mins landes heil
Mins [..][...] d [..][...] deil

[..][..] Den helm stuortzit der vn- der
Hey wan orsen grois getwinc

Hye zuo vruonde drinca drinc

Sich beval ey maych deme mage
Hie lach vaste vn de wage

Lijf guoyt sele vn- ere

Kom da uz ich mere

Dat lais ich sin des was genuoch
Awoy eyn ors dort herre druoch
Den man den lewen / vn- aren
Geiszheten kuont is vn- barn

Dar up was ouch reyche gelimfp
Hey geynck ouch ernst vuor den schimp
Id koste me dan eynen pagen
Gayn eyn zoygen vn- wagen

Sach man baneir van beider sijt

we hey tuoschen neder lijt

Ich meynen zuo vergaderuongen
vnder orse samenuongen

Der melm moys wyere- da sin dach
Alsuos de vait van Rome sprach
Got duo wuonderrere

Beschirme mich suondere

Zuo vuorders huode de ere min
Ich laissen an dinen genade- sin
wye id kome vmbe den lijf

Byede kint vade wijf

Beueyle ich diner guode

verli mir eyn gans gemuode

An gelovuen vn- an ritterwer

Ich en vorte neit der viande her
Lais mich [...][...] d [...][...]

Vnde van herzen dar geheiztit

Si erstupet vn- ersetztit

Stolzeliche gewerder arm

Deme beheym was zorn vn- harm
want hye dat vnsanfte leit

Dat in der Romer ouerreit

wey wi stolzeliche dar

Dye vlogel erswanc der adelar

0,B145

0,B147
0,B148

0,B158

0,B164

0,B167
0,B168

0,B173
0,B174
0,B175
0,B176
0,B177

Ind gayn des lewen clayn hie

wye doynt de ors / da muode-t sie
Si scuoment vn- demppent

vnde ouch sere wrempent

Sich / van mangen wuonden
Enwach des heres vnden

Dey kovnincge beyde hayn beslayn
Nuo muossent suochten vn- clayn
vnde vlein gode vmb ir lijf

Alle reyne suoysse wijf

Dye ors in beyden lagen doit

Des iamerde mich ir beyder noit
Ir beyder ellent dat was starc
vnder in sich eyn lewe barch

Der ouch geyn deseme lewe- vacht
Suolzger koueruonge macht

Halpt up eyn ander kastelayn
Deme Romer / da war is gedayn
Als hey is ouch hait gemachit me
Ouch duoyt mir dat vallen we

Dat der beheym neder viel

vsz sime yedelen verge wiel

Eyn vrspruonc heis vn- roit

Do lach d’ beheymm’ vuor dem rom’ doit
Mine vreude die moys w’den twerc
Ich seyn nuo in din eydel fert
vnde in dine reyner wuonde- vlos
In iamerbougen / vn- flois

Muos ich mich ymme sleissen
vnde mine ougen sich ergeissen
vp deme orse hey wenede vn- wanc
van wuonden / vn- is iamercranc
van der wal wart hey gevuort

In hadde manich swert geruort
Metzer / speis / vn- schos

Dat ors begois der wuonde- vlos
Van me orse hey neder steig

Dat id van bluode doit seig

Dat hey zuo herbergen quam

Dye waypen man van eme nam
Bluodich vn- zuohauwen

Dar geynck man vaste schauwen
vn- dis mine ougen name- war

vp golt van zabel eyn adelar

was geslayn vn- gelait

van me riche hie dese waype- drait
Van arde hie andeir waypen hait
Eyn lewe ain hoher werde stait

0,B178
0,B179

0,B180
0,B181

0,B182
0,B183

0,B184
0,B185

0,C001
0,C002
0,C003
0,C004
0,C005
0,C006
0,C007
0,C008
0,C009
0,C010
0,CO11

0,C012
0,C013
0,C014
0,C015

0,C016
0,C017
0,C018
0,C019
0,C020
0,C021
0,C022
0,C023
0,C024
0,C025
0,C026
0,C027
0,C028
0,C029
0,C030
0,C031

0,C032
0,C033
0,C034
0,C035
0,C036
0,C037
0,C038
0,C039
0,C040

van keyle up golt geslain

Den hie vil dicke hait gedain
Herzenschickes lere

Hye ist eyn rich buorgare

Koninc Roduolf dey d’ krone- ple%oygit
wisset dat hie hait geseigit

Eyn lewe / eyn ritter / vnde eyn ar
[..]Juo[...] [..]d[...] [..][..]

[..][..] Hie vand ein flos ein segil
Der minnen alzuomale

Si is vreude vnde quale

Ritterherzen gruondis

Si is vreude vreudis vuondis

Dey troiste in herze sendit

vnde alle sorge swendit

vnde lichtit swair gemuode

Ir muont vol rosen ruode

Kuonde mich ane sprechen

Duorch min herzenebijl brechen
Began ir ougen suonnenglast

“An sich gehaft / vn- gehast”
Sprach si “hait dey minne

Min herze vnde mine sinne

Dine zuocht mich eit des melde

O wach na deynstes gelde

Eyn ritter zuo mir sprichit

wye krenkit vande brichit

Min herze reychte inmitten

In der ritterschefte smitten

Hait hey gew’kit reychte vn- eyn werc
Dey warheit hait des geyn verberc
Sin suoysser liif nuo loyns gert

wye wuorde hey des intwert

wye hedde ich dan gevaren so

Min herze in wuord is nuommer vro
Ouch truowe ich emer berume- muot
Sin heyser sweis sin eydil bluot

Mit sines guodis koste rich

vmmer royfent ouer mich

vnde royfent vuor d’ minnen throyn
Geyue ich eme ouch deynstis loyn
vnz beyden dat gar na hey lijt

vuor verluoste vns mache quijt

Guot geluoste vnde dye hoiste hant
Ich meynen vnser beyder pant

Dat is sine ere vnde sin lijf

Nuo dichte selue vn- schrijf

wye ich min herze hey tuosge- drage

0,C041
0,C042
0,C043
0,C044
0,C045
0,C046
0,C047
0,C048
0,C049
0,C050
0,C051
0,C052
0,C053
0,C054
0,C055
0,C056
0,C057
0,C058
0,C059
0,C060
0,C061
0,C062
0,C063
0,C064
0,C065
0,C066
0,C067
0,C068
0,C069
0,C070
0,C071
0,C072
0,C073
0,C074
0,C075
0,C076
0,C077
0,C078
0,C079
0,C080
0,C081
0,C082
0,C083
0,C084
0,C085
0,C086
0,C087
0,C088

Mit truowen rait vnde sage

wye ich also werue

Dat sin loyn neit verderue

vnde wir beide sicher sin > [...][...]
“Lant mich vrage- vnde sayn

Dye de minne kuonnen drayn

Dat si mir geyuen lere

wye sin lijf vode vor ere
voverluostich muoge sin

vil mangis ruodis muondis schin
Dye herze kuonnent heylen

Solen mir helpen deylen ”

“Duo en salt beyden langer”
Sprach si / “mir wart ney banger
Den wech salt duo wenich sparen
An ien du dich dis wil wail erwaren
Dey wissen vmbe minnen reicht

Id si ritter oder kneycht ”

Minen wech ich hin reychte mas
Zuo lanc gereiche die minne satz
van deme perde ich an gerechte trat
Eyne- vuorsprege mir geyuen bat
Min hirre kraft van ryferscheit

An minen worde da erscheyn

Hey verdingede sich vn- mich
Gespregis gerde hey weder mich
Ich nam den ritter up eyn ort

vnde sachte eme alle mine wort
Dar vmbe ich dar was gesant
Miner vrauwe- neig hey zuohant
Hie sprach “die reyde is mir wale sleght
Ich verstayn mich up d’ mi-ne- reght
vuor den vrauwen allen

Muois vns dat vrdeil vallen
Zuohans hie an gerethe geynck
Sine wort hie sus ane veynck

Hey sprach “eyn bode is gesant

An dit gerethe duorch manich lant
Deme in kan ich doch neit kome- bi
van we\yme hey her gesant si

Bi deyme stayn ich eyne

Eyn vrdeil algemeyne

Hey bescheit an gerethe hey

Sine wort die mich sagen wey

Eyn ritter hait gedeynit vil

Eyner vrauwe- des hie haue- wil
Loyn na siner wirdicheit

Dey hey in mangen lande dreit [...][...]

0,C089
0,C090
0,C091
0,C092
0,C093
0,C094
0,C095
0,C096
0,C097
0,C098
0,C099
0,C100
0,C101
0,C102
0,C103
0,C104
0,C105
0,C106
0,C107
0,C108
0,C109
0,C110
0,Cl11

0,Cl112
0,Cl13

0,Cl14
0,Cl15

0,Cl16

0,Cl17

0,C118

0,C119

0,C120
0,C121
0,C122
0,C123
0,C124
0,C125
0,C126
0,C127
0,C128
0,C129
0,C130
0,C131
0,C132
0,C133
0,C134
0,C135
0,C136

Gequetzit vnde verserit

Is des seluen ritters lijf

Des geit eme des eydel wijf”

Mit den vrauwen man sich besprach
Reychte als dat vrdeil sich v’iach
Man zalte / her / man zalte dar
Dey wairheit nam des endis war
Als man an minnen reyche vant
Dey vrauwen geynge- alzehant
weder an dat gerethe

Hien truorich herze diehte

wye si dort her swuongen

wye vuor der vrauwen druongen
Dye kamer’e drinca drinck

Mit wisen steyuen swinca swinck
wye vuorich ougenblicke

Rode muondelin neit zuo dicke
van vuores varwe- schine

vp ritters heyze pine

Sunder lachgeliche

Da gesayssen alle geliche

Rittere vnde vrauwen

Nuo sal man wuonder schauwen
vp stoynt der eydel lijf wol zart
De vrauwe die gevragit wart
vmbe dat vrdeil up den eit

Si sprach alsus eyn vnd’scheit
Geit mir der massenie sin

Als ich alhey gelerit bin

Ich bin alsus geleret hey

Deynst gerde loyns hey

Der ritter hait gedenit vil

Ist dat eme genuogen wil

Also dat / dat eydil wijf

Eme ir herze deylit sunder lijf
Mit sinne vnde mit muoyde

vnde anders neit dan duorch huoyde
Sins liues vnde ir eren

wil eme den loyn neit meren

Hey hait wail rechtis lonis zil
vuorbas ich uch sprechen wil
Dat sal an siner kuore steyn

Si in mach ym anders neit intgeyn
Hey in solde he lonis sin gewert [...][...]
Eyn alder heyden sprach hey vor
“Quid non sentit amor

Minne ist gar behende

Ich wene alle wende

0,C137
0,C138
0,C139
0,C140
0,Cl4l
0,C142
0,C143
0,Cl44
0,C145
0,C146
0,C147
0,C148
0,C149
0,C150
0,C151
0,C152
0,C153
0,C154
0,C155
0,C156
0,C157
0,C158
0,C159
0,C160
0,Cl61
0,C162
0,C163
0,C164
0,C165
0,C166
0,C167
0,C168
0,C169
0,C170
0,C171
0,C172
0,C173
0,C174
0,C175
0,C176

Dey minne vmbe luoge
Zuo minnen horit vuoge
Sijn / vnde behendicheit
Of die zuo reychter schanze- dreit
Eyn deil duogenthaftis wijf

Ir ere / vn- irs vruondis lijf
vnuerluostich mogent sin

Ich begie des bi deme eyde min

vnde bi der minnen kronen

Si sal vmmer deynstes lonen .

Den vortten min vuorsprege- neic
Dye minne da neit langer sweic

van guoylge greue Gerrart

Der volge da gevragit wart

van spaynheym greue Iohan

Mit eme viel ouch dar an

vn- der ritter massenie gar

Mit deme reif dye volge dar

vil manger vrauwen roder mu-t

Min vuorsprege noch da stunt

Den duochte dat vrdeil also reycht
van grijffensteyn der minne- kneyt
Dar vrdeil mir beschreuen wart

Ich machde mich up mine vart

Mine vrauwe ich alleyne vant

Den breif smuochte ich in ir hant
Dat ingesegil si besach

Dat ouch der warheide iach

Dat druochde si an eren muont

Dar ane eyne guolden strale stuont
Eyn belhuont up lasuore

Na der minnen euentuore

Si sprach “sint ich eme dan lone- sal
Kuonde ich den loyn dan brenge- wal
Als ich van herze- eme gan

Eyn suoysser lijf / hey leyuer man
wye mach ich dir doch wed’legen
wenich spranc vn- hegen

Kans duo lijf vnde goyt

Nei ritter ritterliche droyc [...][...]

»

Referenzkorpus Mittelhochdeutsch v2.0 (https://linguistics.rub.de/rem)

13


https://linguistics.rub.de/rem

